
Ail gyfarfod cyhoeddus ar gyfer y ddadl ynghylch 

ysgolion 

 

Oherwydd y lefel uchel o ddiddordeb, mae ail gyfarfod cyhoeddus wedi cael ei drefnu i 
drafod penderfyniad Cyngor Sir Penfro i adolygu'r ddarpariaeth addysg ar benrhyn Angle. 

Roedd Neuadd Eglwys Priordy Cil-maen yn llawn ar gyfer cyfarfod Nos Lun (y 6ed o Hydref) 
a daeth yn amlwg yn fuan y byddai angen trefnu ail gyfarfod cyhoeddus. 

Cynhelir hwn yn awr Nos Fawrth, yr 21ain o Hydref, yn yr un ganolfan yn Nheras yr Eglwys, o 
6.30 hyd 8 o'r gloch yr hwyr pan - fel o'r blaen - y bydd Pennaeth Addysg y Cyngor, Kate 
Evan-Hughes, yn gwneud cyflwyniad, gyda sesiwn holi ac ateb i ddilyn. 

Er mwyn cadw lle, ffoniwch 01437 764551. 

Mae'r Cyngor yn ystyried nifer o ddewisiadau ar gyfer addysg ar y penrhyn, a thri o'r rhain 
yw: 

 Cadw safleoedd y pedair ysgol - gydag ysgolion Gwirfoddol a Reolir Angle ac 
Ystangbwll yn dod o dan un ymbarél ffederal fel y bydd ysgolion Cynradd Cymunedol 
Orielton a Phriordy Cil-maen. 

 Ffederaleiddio ysgolion Gwirfoddol a Reolir Angle ac Ystangbwll a chau Ysgol 
Gynradd Gymunedol Orielton gyda'r disgyblion yn trosglwyddo i Ysgol Priordy Cil-
maen neu Ysgol Gymunedol Gelli Aur 

 Cau ysgolion Angle, Ystangbwll ac Orielton a sefydlu ysgol newydd naill ai Gynradd 
Gymunedol neu Wirfoddol a Reolir ar un o'r safleoedd. 

Ar y pwynt hwn yn y broses ymgynghori, mae croeso i awgrymiadau eraill hefyd. 

Mae dogfennau ymgynghori a ffurflenni ymateb ar gael 
ar: www.pembrokeshire.gov.uk/haveyoursay 

Y dyddiad cau ar gyfer ymateb yw Dydd Llun, y 10fed o Dachwedd. 

Yn dilyn yr ymgynghoriad rhagarweiniol, bydd y Cyngor yn penderfynu ar y dewis sydd orau 
ganddo a bydd hwn wedyn yn destun ymgynghoriad statudol pellach. 

